
Як в веснѣ красной. Тѣм же веселуем, 
егда прекрѣпку десницу цѣлуем, 

Ей же от бога молим быти данным 
в державу вѣчну всѣм скипетром странным. 

4 
35 День есть веселый, день превожделенны, 

вонь же предстати тебѣ сподобленны 
Мы, твои раби, и десну лобзати, 

веселым сердцем сице цѣловати: 
Царствуй, пресилен, преславен повсюду, 

40 гдѣ солнца запад и встает откуду! 
Подай ти господь во мирѣ сияти, 

второму солнцу, всѣми обладати, 
Дабы тобою мрака избѣжати 

всим родом земли и вѣру познати. 
45 Буди Константин и Владимир миру, 

сотри кумира и прослави вѣру. 
Подай ти господь миром обладати, 

а в вѣк будущий в небѣ царствовати. 

5 
Уста вѣтийска глагола лишатся , 

so радости нашей егда присмотрятся , 
Ю ж е с твоего лица изчерпаем, 

яко тя з д р а в а , крѣпка соглядаем . 
П р е с в ѣ т л ы й ц а р ю и непреборимый, 

в кончинах земли ужасна славимый, 
55 К т о свѣтла солнца не видѣ на небѣ, 

сей не зна славы, яже есть о тебѣ; 
Земля и море, аер исполнь ея, 

буди ж и в небѣ глас славы твоея. 

6 

Коль чысло много звѣзд пресвѣтлых в небѣ, 
бо вся солнца свѣтом украшают себе; 

Сице на земли всея Русси грады 
чрез тя сияют, приемлют отрады. 

Без тебе тма есть, як в мирѣ без солнца, 
свѣти ж нам всегда и будь оборонца 

65 От всѣх противник, иже поношаху 
благочестивым и зѣло стужаху. 

Буди милосерд к державным ти градом, 
яко обыче отец своим чадом. 


